ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОМУ (ГОРНОМУ) ЯЗЫКУ

2018-19 УЧ. ГОДА

11 КЛАСС
1. Ынгылдарен сирӹдӓ, ма техеньӹ синтаксис? (3 балл)
2. Шамаквлӓм тӧр сирӹдӓ. (5 балл)
Симсӓлгӹ+кловой, шӹл+шуды, итӹн+ӱ, нуж+ӓнгӹр (кек), вуй+корны.

3. Препинани знаквлӓм  шӹндӹдӓ, остатка кок предложеним синтаксически ланзылыда. (6 балл)
Векӓт соок тенге Кӓнгӹжӹм шукы жеп юалгы шалгымыкы каждый эдемок ливӹ кечӹ гишӓн йӓнг йылен шана шокшы толмым выча Ик кечӹ эртӓ весӹ дӓ теве ик ирок луды шӹнгӓлык гань пӹлгомышты мычашдымы пӹл кӓтлӓлтӓш тӹнгӓлеш Сӱслӓндӓрӹшӹ мардеж пӹц карем пындашкы чонгештен шӹлеш дӓ цевер ӹдӹрлӓ йӹрен йӓнг вашт вычымы цевер шокшы жеп толын шоэш Ах махань яжо йӹрнӹк лявӹрӓ йыдвел мардеж дӓ ӱштӹ гӹц ытлымыкы сусун шаналтен колтет Тенге ик кечӹ весӹ эртӓ игечӹ эче аяра утларак шокшемдӓ йылаташ тӹнгӓлеш Логер кошка а ӱштӹ вӹдӹм подылат улы кӓп-кӹл кид-ял гӹц ви шылен веле ямеш Тӹнӓм шокшы игечӹм йӓнг вашт вычымет гишӓн монден угӹц шаналтен колтет Эх хоть ик жепеш пӹл вӹдӹлӓлтӓм ыльы Юр шӹведем ыльы изиш! (В. Абукаев.)

4. Шамаквлӓм состав доно ланзылыда. (5 балл)
Кожерлӓштӹштӹ, кымылангдымаш, ойхырыктышы, сӹнзӓгӹрӓт, иктешлӹмӓш.
5. Шамак мам анжыкта, ынгылдарыда, предложеништӹ кычылт анжыда – пикш. (3 балл)
6. Имни доно кӹлдӓлтшӹ шамаквлӓн мам анжыктымыштым ынгылдарыда. (5 балл)
Вӹльӹ – , ожы – , алаша – , цама – , тӓлгӱдӹ – 

7. Шамаквлӓм лӹмдерӹштӹш семӹнь вӓрӓнгден сирӹдӓ. (5 балл)
Шӹнзӓш, шӹндӓш, шынгалташ, шӹнзӹшволкы, шӹнзӹлтӓш, шӹнзӓлтӓш, шӹнгӓш, шынгалаш, шылаш, шӹнгӹц, шӹнӓш, шылаташ, шӹндӹлӓш, шылыкташ, шылгыжаш. 

8. Шукы йиш шая лаштык доно келесӓлтшӹ определеним кычылтын, кӓнгӹж пушӓнгӹ гишӓн сирӹдӓ. (5 балл)
9. Текстӹштӹш предложенивлӓм член семӹнь ланзылыда, каждый шамакын шая лаштыкшым анжыктыда. Айырымы шамакым морфологически ланзылыда. (9 балл)
Улий камака вӹлец вала, пурален йӓмдӹлӹмӹ луаткок поленӓ шӓжӓн лӹвӓк лӧценӓм шелӹшт опта, кымыж лаштыкым кышкедеш. Пиш тау, ӹнде спичкӓм ыдыралаш веле. Тӹнӓм кукшы пу цодыртатен йылаш тӹнгӓлеш, чугун коршокеш падырештӹмӹ кавшта, пырса ярелӓ пай лемӹм шолта. Вара вацакыш ыдырал пиштӹмӹ йыл-йыл валгалт мадшы тылшол шуды чайлӓн тӹнӓмок вӹдӹм ложгыктен пуа. (В. Смирнов семӹнь.)

10. «Ӹлӹмӓш доно тӧр» публицистика стилян текстӹм сирӹдӓ. (10 балл)
